
1992-93. - 1062 ár frá stofnun Alþingis.
116. löggjafarþing. - 296. mál.

597. Nefndarálit
um frv. til 1. um breyt. á 1. nr. 49/1991, um grunnskóla, sbr. og 1. nr. 1/1992.

Frá minni hluta menntamálanefndar.

I forsendum fjárlaga fyrir árið 1993 var gert ráð fyrir að flutt yrði frumvarp til laga 
um breytingu á grunnskólalögum þannig að skerðingin, sem var samþykkt í frumvarpi um 
ríkisfjármál í fyrra, verði áfram við lýði á þessu ári. Þrátt fyrir þetta og að þessa væri 
getið í greinargerð fjárlagafrumvarps kom frumvarpið ekki fram fyrr en rétt fyrir jól.

I frumvarpinu eru þessi efnisatriði:
1. Að ákvæði laganna um skólamáltíðir falli niður.
2. Að ákvæði laganna um tiltekinn lágmarkstíma fyrir börn í grunnskólum falli niður 

og komi ekki til framkvæmda fyrr en haustið 1994.
3. Að fresta framkvæmd þess ákvæðis grunnskólalaganna sem kveður á um skólaat- 

hvörf.
4. Að fresta því ákvæði grunnskólalaganna sem kveður á um að fækkað verði í bekkj- 

um.
Sveitarfélögin kosta skólamáltíðir og þess vegna eru engin rök fyrir því að fella þetta 

ákvæði niður úr grunnskólalögum sem flutt er í lagafrumvarpi vegna ástandsins í ríkis- 
fjármálum.

Við meðferð málsins í nefndinni var því borið við að ætlunin væri að breyta verka- 
skiptingu ríkis og sveitarfélaga að því er varðar grunnskólann þannig að sveitarfélögin 
taki alveg við honum. Ekki kom fram hvenær heildartillögur að nýjum grunnskólalög- 
um munu liggja fyrir, en áður hafði ráðherra lofað greinargerð um endurskoðunina í 
desembermánuði.

í ákvæðinu, sem frestar því að setja í samband lagaákvæði um lágmarkstímafjölda 
barna í grunnskólum, er í raun verið að heimila sama niðurskurðinn áfram og leyfður var 
á síðasta ári þrátt fyrir að margítrekað var í upphafi árs 1992 að um tímabundna aðgerð 
væri að ræða. í nefndinni kom fram að gert er ráð fyrir að niðurskurðurinn á þessum 
kennslustundum spari um 50 millj. kr. Þá kom einnig fram í gögnum ráðuneytisins, sem 
birt eru sem fylgiskjal með nefndaráliti þessu (fskj. I), að fjölgun í einstökum bekkjum 
sparar ríkissjóði tæpar 50 millj. kr. á ári.

Grunnskólalögin gilda frá áramótum.
Við meðferð málsins komu á fund nefndarinnar Svanhildur Kaaber og Eiríkur Jóns- 

son frá Kennarasambandi Islands, Arthur Morthens frá Barnaheillum, Unnur Halldórs- 
dóttir frá Landssamtökunum Heimili og skóla, Aslaug Brynjólfsdóttir frá fræðsluskrif- 
stofu Reykjavíkurumdæmis, Helgi Jónasson frá fræðsluskrifstofu Reykjanesumdæmis, 
Sigþór Magnússon frá Skólastjórafélagi íslands og Örlygur Geirsson, Sólrún Jensdóttir 
og Ólafur Darri Andrason frá menntamálaráðuneytinu. Gestir voru m.a. spurðir um hvaða 
lög giltu um grunnskólann um þessar mundir. Talsmenn kennara og skólastjóra töldu ein-

sýnt að lögin um grunnskóla hefðu tekið gildi óskert um sl. áramót. Talsmenn ráðuneyt- 
isins viðurkenndu að engin lögfræðileg úttekt lægi fyrir í þessum efnum af hálfu ráðu- 
neytisins. Fram kom að aðspurðir mundu forustumenn skólamálaskrifstofu menntamála- 
ráðuneytisins svara skólamönnum á þann hátt að fjárlög gerðu ráð fyrir skertum tíma, að 
frumvarp lægi fyrir Alþingi um að breyta grunnskólalögum og því fengju menn nú í jan- 
úar ekki fleiri tíma en um var að ræða á sl. ári. Skrifstofustjóri skólamálaskrifstofu 
menntamálaráðuneytisins gat ekki svarað því hvort fyrir lægi faglegt mat á niðurskurð- 
inum. Kennarasamband íslands óskaði eftir upplýsingum um það hvernig skiptingin hefði 
verið á þeim kennslustundum sem féllu niður vegna niðurskurðarins, eftir greinum og eft- 
ir bekkjardeildum. Þær upplýsingar reyndust ekki vera fyrir hendi. Af þeim ástæðum 
hafa þingmenn stjórnarandstöðuflokkanna í menntamálanefnd lagt fram beiðni um skrif- 
legt svar við sömu spurningum (sjá fskj. II).

Niðurskurðurinn bitnar á kennslu í íslensku.
Eiríkur Jónsson, varaformaður Kennarasambands íslands, hefur leyft undirrituðum 

að hafa það eftir sér í þessu nefndaráliti að niðurskurðurinn hafi yfirleitt komið niður á 
íslensku, reikningi og tungumálum gagnstætt því sem menntamálaráðherra fullyrti er 
niðurskurðurinn var ákveðinn í fyrra (sjá fskj. III).

í máli fulltrúa KÍ kom fram að skerðingin á sl. ári virtist langhelst hafa komið nið- 
ur á íslensku gagnstætt því sem lofað hefði verið. Þau lögðu eindregið til að frumvarp- 
inu yrði hafnað. Þau sögðust hafa skrifað ráðuneytinu í september sl. og beðið um upp- 
lýsingar um það hvernig niðurskurður síðasta skólaárs hefði komið niður eftir skólum og 
greinum. Ráðuneytið hafði enn ekki, 8. janúar, er málið var rætt í nefndinni, svarað Kenn- 
arasambandinu.

í upplýsingum talsmanna KÍ kom fram að ótrúlega lítill munur hefði reynst á áætl- 
unum KÍ um niðurskurðinn í heild í fyrra og því sem svo varð raunin samkvæmt svari 
ráðuneytisins við fyrirspurn Svavars Gestssonar frá þessu þingi. Fram kom að fulltrúar 
Kennarasambandsins hafa ekki verið kallaðir til formlegs samráðs um endurskoðun 
grunnskólalaganna sem sagt er að standi yfir á vegum svokallaðrar 18 manna nefndar. 
Hefðu fulltrúar frá KÍ einu sinni verið kallaðir fyrir hluta nefndarinnar þar sem tilkynnt 
var um fjölgun samræmdra prófa.

Þá lýstu fulltrúar KÍ þeirri skoðun að ekki væri farið eftir lögum um grunnskóla þar 
sem nemendur fengju færri tíma en þar væri gert ráð fyrir og fleiri nemendur væru í fjöl- 
mennustu bekkjunum en kveðið væri á um. Einnig kom fram í máli þeirra að samkvæmt 
upplýsingum frá menntamálaráðuneytinu væri engin auglýsing um tímafjölda í gildi. 
Sögðust fulltrúar KÍ því hljóta að benda sínum félagsmönnum á að ekki væri farið eft- 
ir lögum og væru samtökin að ræða við lögfræðinga um málið þessa dagana.

Fátæktin sést best í skólunum.
Fulltrúi Landssamtakanna Heimilis og skóla vakti athygli á því að börn fengju nú færri 

tíma í skólum en árin 1960-1968 og að mati samtakanna vantar allt upp í 5 stundir á viku 
í viðmiðunarstundaskrána (sjá fskj. III). Að mati fulltrúa Barnaheilla sjást þess víða merki 
í skólunum að fátækt fari vaxandi og því sé börnum ekki til góðs að fresta þeim ákvæð- 
um grunnskólalaganna er felast í frumvarpinu. Fram kom einnig í máli fulltrúa Barna- 
heilla að 2.400 börn í grunnskólum ættu í erfiðleikum, eða um 18% barna, og hefði orð- 
ið veruleg fjölgun í þeim hópi barna sem ætti við erfiðleika að stríða. Athvörfin fimm í



3

Reykjavík eru nú yfirfull. Ástandið er svo bágt á börnunum að sögn fulltrúa Heimilis og 
skóla að þau eru stundum tekin inn á kennarastofur til að gefa þeim mat.

Fram kom á fundinum að í samtökunum Heimili og skóla eru nú um 8.400 félags- 
menn, svo að segja um allt land.

Vegna niðurskurðarins hefur bekkjardeildum fækkað um 20 í Reykjavík og lýsti 
fræðslustjóri Reykjavíkur áhyggjum sínum yfir þessari þróun. Benti hann á að þörfin fyr- 
ir sérkennslu væri meiri en skólarnir fengju. Jafnframt vakti fræðslustjórinn athygli á að 
útlendum börnum fer stöðugt fjölgandi og fjármunir til kennslu þeirra væru teknir af sér- 
kennslufé. Niðurskurður í menntamálum þýddi í reynd aukin útgjöld í heilbrigðis- og fé- 
lagsmálum og yrðu menn því að horfa á málið í samhengi. (Sjá enn fremur fskj. IV, um 
ástandið í fræðslumálum Reykjavíkur.)

Fulltrúi Skólastjórafélags íslands gagnrýndi niðurskurðinn harðlega. Niðurskurður- 
inn á kennslustundum bitnar mest á almennum greinum að sögn fræðslustjóra Reykja- 
víkur.

Fræðslustjóri Reykjaness lét þess getið á fundi nefndarinnar að ekki væri unnt að auka 
við kennslumagn um áramót jafnvel þó að lög heimiluðu. Hann lagði jafnframt fram ýmis 
mjög fróðleg gögn sem birtast með þessu nefndaráliti sem fskj. V. Fulltrúi Skólastjóra- 
félagsins taldi hins vegar unnt að auka eitthvað við kennsluna ef leyfi fengist til þess.

Loforð menntamálaráðherra frá síðasta ári.
Þegar frumvarpið um ráðstafanir í ríkisfjármálum var lagt fram í fyrra urðu um það 

miklar umræður. Þá sagði menntamálaráðherra m.a. í útvarpsviðtali, en afrit þess er birt 
sem fskj. VI, að ekki kæmi til greina að skera niður kennslu í íslensku, eða orðrétt:

„Eg hef líka sagt að það komi ekkert til greina að minnka kennslu í íslensku eða hætta 
kennslu í einhverju tungumáli. Þarna er bara verið að mála þetta allt of dökkum litum. 
Þetta verður ekki gert svona.“

í þessu viðtali fullyrðir ráðherrann líka að lagagreinin um lágmarkskennslutíma komi 
til framkvæmda um þessi áramót.

Frumvarpið verði fellt.
Með hliðsjón af því sem að framan segir leggur minni hlutinn til að frumvarpið verði 

fellt vegna þess
— að ákvæðið um skólamáltíðir á ekki heima í lögum sem sett eru vegna ástandsins í 

ríkisfjármálum af því að skólamáltíðirnar eru verkefni sveitarfélaganna,
— að ráðherra lofaði því í fyrra að ákvæðið um tiltekinn lágmarkstíma handa skólun- 

um kæmi til framkvæmda um þessi áramót,
— að það er nauðsyn nú, einmitt á tímum samdráttar í þjóðfélaginu, að betur sé búið 

að menntun bama þessa lands,
— að afturför í skólamálum þýðir afturför í lífskjörum til lengri tíma litið,
— að sparnaður ríkissjóðs er aðeins 100 millj. kr. Með þeim sparnaði er verið að spara 

eyrinn en kasta krónunni.
Minni hlutinn bendir á að þessa dagana er ríkisstjórnin að leiðrétta ákvæði skatta- 

laga, sem sett voru fyrir áramót, um virðisaukaskatt af byggingarvinnu.

Minni hlutinn telur að ríkisstjórnin eigi líka að leiðrétta stefnu sína í skólamálum; hún 
eigi að láta grunnskólalögin í friði. Minni hlutinn viðurkennir að vísu að skólatíminn 
mælist ekki í vísitölu lánskjara eða byggingarkostnaðar, en hann mælist í manngildum 
sem þarf líka að muna eftir þegar ríkisstjórn fjallar um stjórn landsins.

Svavar Gestsson, 
frsm.

Alþingi, 12. jan. 1993. 

Kristín Astgeirsdóttir. Ólafur Þ. Þórðarson.

Valgerður Sverrisdóttir.

Fylgiskjal I.

Menntamálaráðuneyti:

Yfirlit yfír fjölda bekkjardeilda í grunnskólum þar sem heimild 
fræðslustjóra til að fjölga í deildum um allt að tvo nemendur 

umfram almenn ákvæði grunnskólalaga er nýtt.
(10. janúar 1993.)

Reykjavíkurumdæmi:
Bekkjardeildir með fleiri en 22 nemendur í 1. og 2. bekk: 1. bekkur 3 deildir

2. bekkur 5 deildir
Bekkjardeildir með fleiri en 28 nemendur í 3.-10. bekk: 3. bekkur 0 deildir

4. bekkur 0 deildir
5. bekkur 0 deildir
6. bekkur 0 deildir
7. bekkur 0 deildir
8. bekkur 4 deildir
9. bekkur 3 deildir

10. bekkur 4 deildir

Samtals fjöldi deilda: 19 deildir.
Heildardeildafjöldi í Reykjavíkurumdæmi er áætlaður: 612 deildir.
Hlutfall deilda þar sem heimild fræðslustjóra til að fjölga í bekkjardeild er nýtt: 3,10%.



5

Reykjanesumdæmi:
Bekkjardeildir með fleiri en 22 nemendur í 1. og 2. bekk: 1. bekkur 2 deildir

2. bekkur 1 deild
Bekkjardeildir með fleiri en 28 nemendur í 3.-10. bekk: 3. bekkur 0 deildir

4. bekkur 0 deildir
5. bekkur 0 deildir
6. bekkur 0 deildir
7. bekkur 2 deildir
8. bekkur 3 deildir
9. bekkur 1 deild

10. bekkur 3 deildir

Samtals fjöldi deilda:
Heildardeildafjöldi í Reykjanesumdæmi er áætlaður:

12 deildir.
561 deild.

Hlutfall deilda þar sem heimild fræðslustjóra til að fjölga í bekkjardeild er nýtt: 2,14%.

Vesturlandsumdæmi:
Bekkjardeildir með fleiri en 22 nemendur í 1. og 2. bekk: 0 deildir
Bekkjardeildir með fleiri en 28 nemendur í 3.-10. bekk: 0 deildir

Vestfjarðaumdæmi:
Bekkjardeildir með fleiri en 22 nemendur í 1. og 2. bekk: 0 deildir
Bekkjardeildir með fleiri en 28 nemendur í 3.-10. bekk: 0 deildir

Norðurlandsumdæmi vestra:
Bekkjardeildir með fleiri en 22 nemendur í 1. og 2. bekk: 0 deildir
Bekkjardeildir með fleiri en 28 nemendur í 3.-10. bekk: 0 deildir

Norðurlandsumdæmi eystra:
Bekkjardeildir með fleiri en 22 nemendur í 1. og 2. bekk: 1. bekkur 2 deildir 

2. bekkur 0 deildir
Bekkjardeildir með fleiri en 28 nemendur í 3.-10. bekk: 3. bekkur 0 deildir 

4. bekkur 0 deildir 
5. bekkur 0 deildir 
6. bekkur 0 deildir 
7. bekkur 1 deild 
8. bekkur 0 deildir 
9. bekkur 0 deildir 
10. bekkur 0 deildir

Samtals fjöldi deilda: 3 deildir.
Heildardeildafjöldi í Norðurlandsumdæmi eystra er áætlaður: 240 deildir.
Hlutfall deilda þar sem heimild fræðslustjóra til að fjölga í bekkjardeild er nýtt: 1,25%.

Austurlandsumdæmi:
Bekkjardeildir með fleiri en 22 nemendur í 1. og 2. bekk: 0 deildir
Bekkjardeildir með fleiri en 28 nemendur í 3.-10. bekk: 0 deildir

Suðurlandsumdæmi:
Bekkjardeildir með fleiri en 22 nemendur í 1. og 2. bekk: 0 deildir
Bekkjardeildir með fleiri en 28 nemendur í 3.-10. bekk: 0 deildir

Öll umdæmi, samantekt:
Bekkjardeildir með fleiri en 22 nemendur í 1. og 2. bekk: 1. bekkur 7 deildir

2. bekkur 6 deildir
Bekkjardeildir með fleiri en 28 nemendur í 3.-10. bekk: 3. bekkur 0 deildir

4. bekkur 0 deildir
5. bekkur 0 deildir
6. bekkur 0 deildir
7. bekkur 3 deildir
8. bekkur 7 deildir
9. bekkur 4 deildir

10. bekkur 7 deildir

Samtals fjöldi deilda:
A landinu öllu er áætlaður fjöldi deilda:

34 deildir.
2.154 deildir.

Hlutfall deilda þar sem heimild fræðslustjóra til að fjölga í bekkjardeild er nýtt: 1,58%.

Kostnaðarauki við að afnema heimild fræðslustjóra til að fjölga í bekkjardeildum.

Samtals
Fjöldi 
deilda

Viðmiðun 
stundaskrár

Fjöldi 
stunda

1. bekkur .................................................. ........................................... 7 25 175
2. bekkur .................................................. ........................................... 6 25 150
3. bekkur .................................................. ........................................... 0 25 0
4. bekkur .................................................. ........................................... 0 27 0
5. bekkur .................................................. ........................................... 0 32 0
6. bekkur .................................................. ........................................... 0 34 0
7. bekkur .................................................. ........................................... 3 36 108
8. bekkur .................................................. ........................................... 7 36 252
9. bekkur .................................................. ........................................... 4 37 148
10. bekkur .................................................. ........................................... 7 37 259

Samtals ................................................. .......................................... 34 314 1.092

Samtals fjölgun kenndra stunda: 1.092

Ef gengið er út frá því að u.þ.b. 9% af almennri kennslu fari fram í yfirvinnu verður 
kostnaðarauki á heilu ári: 1.092 x 91% = 994 stundir dagvinna.

1.092 x 9% = 98 stundir yfirvinna.
Viðb.forföll (um 6% af kennslum.) = 66 stundir yfirvinna.
Samtals stundir: 1.158.

Dagvinna: 994/28 = 36 stg. = 40.442 (árs launakostn. pr. stg. 1.123.377).
Yfirvinna: 164 x 36 x 1053 x 1,07 = 6.652.
Samtals: 47.094.

Samtals kostnaðarauki 1993 (ath. ein. frá hausti): 19.622 millj. kr.

Fylgiskjal II.

Umsögn Kennarasambands íslands.
(7. janúar 1993.)

Nú liggur fyrír Alþingi frumvarp til laga um breytingu á lögum nr. 49/1991 um 
grunnskóla, sbr. og lög nr. 1/1992 (þskj. 452)

Rétt er aö benda á aö 2. grein frumvarpsins er óskiljarLleg þar sem ekkert ártal kemur 
fram í fyrstu málsgrein bráöabirgðaákvæöis grunnskólalaganna frá 1991.

Veröi frumvarpiö samþykkt er veriö aö taka ákvöröun um aö framlengja þann 
niöufskurö á kennslumagni sem ákveöinn var í upphafi síöastliöins árs. 
Kennarasamband Islands hafnar þeirri aögerö og minnir á margendurteknar fullyröingar 
menntamálaráöherra á Alþingi, í fjölmiölum og á almennum fundum um skólamál þess 
efnis að ákvörðunin sem þá var tekin væri tímabundin og gilti aðeins á árinu 1992, 
en að því ári liðnu tæki 46. grein grunnskólalaga frá 1991 gildi að nýju.

Snemibci á árinu 1992 þegar rætt var um niöurskurö á kennslumagni í grunnskólum 
mat Kennarasambandiö ákvaröanir ríkisstjórnarinnar svo aö kennslustundum fækkaöi 
um 4.607 á viku á landinu í heild. í svari menntamálaráöherra viö fyrirspum Svavars 
Gestssonar sl. haust kemur fram aö samtals fækkar kennsiustundum milli áranna 1991 
og 1992 um 4.592 á viku á landinu.

Þegar ákvöröun var tekin um niöurskurö í upphafi ársins 1992 var ekki skilgreint hvaða 
kennslugreinar ætti að skerða. Menntamálaráöherra margítrekaöi þó aö ekki kæmi til 
greina aö minnka kennslu í íslensku, stærðfræði eöa erlendum tungumálum í 
grunnskólum.

Þar sem menntamálanefnd fjallar nú um frumvarp sem felur í sér staöfestingu 
niöurskuröarins það sem eftir er af þessu skólaári og til loka þess næsta, hlýtur nefndin 
aö hafa skoöaö hver áhrif niöurskuröarins á síðastliðnu ári uröu á skólastarfiö.

Kennarasambandiö óskar því eftir upplýsingum frá menntamálanefnd um eftirfarandi:

Hvemig dreifast þær 4.592 kennslustundir sem niöurskuröurinn á árinu 
1992 nemur á kennslugreinar eftir árgöngum? Sérstök áhersla er lögö 
á að nákvæmlega komi fram hvort og þá hvaö mikiö og í hvaöa



8

árgöngum kennslustundum hefur fækkaö í íslensku, stæröfræði og 
erlendum tungumálum greint eftir árgöngum.

Hversu marga nemendur snertir niöurskurðurinn á árinu 1992 í hverri 
námsgrein?

Kennarasamband íslands hvetur menntamálanefnd til að leggja til viö Alþingi að 
frumvarp til laga á þingskjali 452 verði fellt.

Kennarasambandiö ítrekar aö fari svo aö ákveöið veröi að mæla meö samþykkt 
frumvarpsins veröur að liggja fýrir hvaða kennslugreinar urðu fyrir skerðingu á 
yfirstandandi skólaári. Jafnframt verða yfirvöld menntamála að ákveða hvort áfram 
á að skerða kennslu í sömu námsgreinum - eða ef ekki hvaða námsgreinar eiga að 
verða fyrir skerðingunni á næsta skólaári.

Með kveðju,
f.h. Kennarasambands Islands,

Svanhildur Kaaber, formaður.

Fylgiskjal III.

Umsögn Landssamtakanna Heimilis og skóla. 
(7. janúar 1993.)

Heimili og skóli , landssamtök foreldra/ forráðamanna nemenda í grunnskólum, 
ítreka fyrri mótmæli sín varðandi stefnu ríkisstjórarinnar í málefnum grunnskólans, 
þ.e. að framlengja skerðingu á kennslutíma og viðhalda fjölmennum 
bekkjardeildum.

Daglega finnum við hvernig þessar ráðstafanir koma niður á börnum okkar og 
gæðum skólastarfsins í heild.

Nokkur dæmi:

í sumum bekkjum fá bömin ekki kennslustundir í íslensku og stærðfræði í 
samræmi við viðmiðunarstundarskrá þrátt fyrir yfirlýsingar Menntamálaráðherra 
um að þessar námsgreinar yrðu ekki fyrir niðurskuröi.

Börn fá ekki lágmarkskennslustundafjölda samkvæmt viðmiðunarstundarskrá því 
skólarnir treysta sér ekki til að láta kenna list- og verkgreinar í heilum, stórum 
bekkjum og skiptitímar eru of fáir. Dæmi eru um að bekki vanti 2-5 vikustundir upp 
á viðmiðunarstundarskrá.

Dæmi eru um að skipta verði kennslu í yngri bekkjum milli tveggja eða fleiri 
kennara til að fylla í stöðugildi þeirra og slíkt eykur óöryggi barna , einkum þegar 
haft er í huga hversu lítill tími kennurum er ætlaður til samstarfs innbyrðis.

Síðast en ekki síst eru þessar ráöstafanir slæmar vegna þess hve varanleg 
áhrif þær hafa á allt skólastarf og skólagöngu barnanna.

Það er okkur íslendingum til skammar að við skulum búa svo illa að skólastarfi sem 
raun ber vitni með tvísetningu skóla og skorti á nauðsynlegum kennslugögnum. 
Þjóð sem hefur stigið mörg framfaraskref síðustu 30 árin er kominn á villigötur ef 
hún sættir sig við að börn í dag fái færri kennslustundir en foreldrar þeirra um 
1960. Framsækin skólastefna er forsenda endurreisnar atvinnulífs. Frumkvæði og 
sköpunargáfa eiga erfitt uppdráttar viö núverandi aðstæöur í skólum.

Landssamtökin Heimili og skóli skora á alþingismenn aö leita annarra leiða í 
sparnaði og benda á að gróði Bifreiðaskoðunar íslands á undanfömum árum er 
meiri en allur þessi niðurskurður. Geta bilarnir okkar ekki beðið aðeins lengur eftir 
glæstum skoðunarstöðvum?

Fskj.

Bréf Landssamtakanna Heimilis og skóla til menntamálaráðherra. 
(21. desember 1992.)

Heimili og skóli , landssamtök foreldra og forráðamanna nemenda í grunnskólum 

mótmæla áformum ríkisstjórnarinnar að framlengja þá skerðingu á kennslu sem hefur 

verið í gildi í haust.

Það er óhugsandi að grunnskólar geti veitt börnunum okkar þá menntun sem lög gera 

ráð fyrir með því tímamagni sem þeir hafa nú til ráðstöfunar. Skerðingin virðist einkum 

bitna á verk- og listgreinum sem flestir eru þó sammála um að þurfi að efla.

Of fjölmennar bekkjardeildir, eirikum í yngri árgöngum , hafa einnig í för með sér ýmis 

vandræði og brýnt að leiðrétta stefnuna í þeim efnum.

íslenskir foreldrar skora á stjórnvöld að falla frá áðurnefndum sparnaðarhugmyndum 

og setja málefni grunnskólans ofar á forgangslista þjóðarinnar.

Grunnskólinn er hornsteinn menntunarinnar ; ef undirstaðan er óvönduð verður 

framhaldið ekkert betra.

F.h. Heimilis og skóla,

Unnur Halldórsdóttir.



Fræðslustjóri Reykjavíkurumdæmis:

Heildaryfirlit í Reykjavík um raunverulega lengd á vikulegum 
skólatíma barna í hverjum árgangi miðað við það sem 

viðmiðunarstundaskrá kveður á um.
(Mars 1992.) A

I

Kennslustundir 
á v i k u

Kenndar eru allar stundir úlhlulaðar samkvæmt viÖmiÖunarstundaskrá, cn í verklegum 
greinum, sundi, heimilisfræði osfrv. cru stundum notaðar skiptistundir umfram þaö scm 
kvcðið er á um í viÖmiðunarstundaskrá sbr. hjálagða greinargcrÖ.

ATH. Ti] er sambæriJegt 
yfirlit yfir hvern 
einstakan skó]a

Greinargerð með yfirliti um vikulegan kennslustundafjölda nemenda í hverjum 
árgangi miðað við það sem kveðið er á um í viðmiðunarstundaskrá.

(26. mars 1992.)

Þa5 skal tekið fram að skólamir í Reykjavík fá allir úthlutað kennslustundum samkvæmt 
viðmiðunarstundaskrá. Skólamir hafa haft ákveðið sjálfstæði til að skipuleggja stundatöflur 
og færa milli árganga Eins og sjá má þá er fjöldi nemendastunda ekki alltaf nákvæmlega 
sá sami og viðmiðunarskrá kveður á um. Ástæður fyrir því em mismunandi og vil ég 
nefna þær helstu hér á eftir:

1. Skiptistundir em notaðar í vissum greinum, enda þótt ekki sé gert ráð fyrir því í 
viðmiðunarskrá og má þar nefha myndmennt og eðlisfræði.

I 1.- 3. bekk er ekki gert ráð fyrir nema 1 skiptistund á viku fyrir hvem bekk, en 
þar sem kennarar telja nauðsynlegt að yngstu nemendur fái bæði handavinnu og 
smíði, myndmennt, heimilisfræði o.fL nægir ekki þessi eini skiptitími. Þær stundir 
sem hver nemandi fær eru þá stundum færri en heildarstundir bekkjarins em þ.e.a.s. 
kennarastundir.

I heimihsfræði em td. oft aðeins 8-10 nemendur teknir út úr frá almenna 
bekkjarkennaranum. Heimilisfræðikennarar telja oft að ekki sé hægt að vera meö 
fleiri og stundum er þetta einnig gert til að hægt sé að hafa samfellda stundatöflu 
hjá nemendum. I sumum tilfellum telja myndmenntakennarar, sem em með 
fjölbreytt vinnubrögð, að ekki sé unnt að hafa heila bekki ef þeir em fjölmennir.

2. I sumum tilfellum er húsnæðisaðstaða ekki fyrir hendi til að hægt sé að vera með 
heila bekki í verklegum greinum. í heimilisfræði er sumstaðar ekki aðstaða fyrir 
nema 1/3 úr bekk í einu. I skólunum em nokkrar myndmenntastofur það litlar að 
þær rúma engan veginn 25 - 28 nemenda hópa og því þarf að skipta bekkjum. 
Einnig er sömu sögu að segja um eðlisfræði, aðstaða til verklegrar kennslu rúmar 
ekki nema 1/2 bekki sumstaðar.

3. Vegna lengingar skóladags yngri bama á þessu skólaári var gefin heimild til 
aðlögunar hvað varöar fjölda ncmcndastunda á þessu skólaári, en skólunum hefirr 
verið sagt að á næsta skólaári þurfi þcir aö aÖlaga sig bcmr aÖ 
viömiöunarstundaskránnL Þrfr skólar í vcsturbæ fengu sérstaka heimild hjá 
menntamálaráÖuiicytinu aÖ fækka ncmcndastundum þetta skólaár aö höfðu samráði 
við foreldra ncmcnda um þaÖ. Dæmi um skýringu frá cinum þcssara skóla í svari 
til fræðslustjóra læt ég fylgja hér á cftir:



Skiptistundir á viku:

NámsgrAÁrg. 1 2 3 4 5 6 7 S 9 10
Myndmennt 4 3 4 2 2 2 2
íbróttir 2 2
Tónmennt 2 2 4 1
Smiöi 2 3 2 2
Hannvrðir 2 3 2 2
Heimilisfræói 1 2
Eðlisfraói 2 2

Athugasemdir:
1.2.3. bekkur: Heimild ráóuneytisins nýtt i 1.2. og 3. bekk (sbr. 1. spum~.

Skiptistundir nvttar í hreyfinám til að efla hreyfibroska, í myndrrennt 
og tónmennt (lögð er áhersla á hreyfingu og kennslu á Orff hl~jóðfari) .

Kennsla í eðlisfræði, heimilisfraði og myndmennt fer fram í skiptistundum, Kennslustofi 
eru það litlar aó þær rúma aóeins hálfa bekki. (A hönnunarstigi' skólans var grunnflöttr 
skólans minnkaóur i sparnaóarskyni. Þessi minnkun kom mest niður á áöurgreindum sérgre: 
stofum.

4. Varöandi 10. bekk segja skólastjórar mér að til þcss aÖ hægt sé að hafa all 
fjölbreytt val, sé ekki nokkur möguleiki að láta alla hafa jafhan skólatíma og því 
verði aö vera nokkuð hlaup þ.e.a.s. sumir með lengri tfrna og aörir meö styttri.

5. Þá skal tekiö fram að einn tfmi var tekinn af íþróttatfrnum viðmiðunarstunda- 
skrárinnar til aö mæta sundkennslu í tíð fyrrvcrandi ráðherra. Sundkennsla hefur 
ætíð verið kennd í 1/2 hópum og getur því ekki skilað nema hálfri nemendastund 
í viku, sé miðaö við allan veturinn.

Fleiri atriði gæti ég tilgreint til skýringar, en læt hér staöar numið. Skýringar skólasqóra 
eru allar á einn veg að þær séu byggðar á faglegu mati þcirra um hvað sé best fyrir 
nemenduma í hvctju tilfelli miðað við aðstæður í skóla.

Virðingarfyllst,

Við athugun á stundatöflum nemenda á þessu skólaári kemur i Ijós aö 
nemendastundir (þ.e.a.s. lengd skóladagsins) hafa færst nær 
viómiöunarstundaskránni hjá alm. grunnskólunum í Reykjavík. Bendir 
þaö til þess aó færri stundir séu notaðár i skiptistundir nú en sl. 
skólaár.

Sérkennsla í Reykjavík

Frá settningu grunnskólalaga 1974 og fram til 1979-80 var 
stuðning og sérkennsla áætluð sem viðbót við hvern skóla. Þó hafði 
Reykjavík alltaf nokkra sérstöðu þar sem sérkennslan hafði verið 
skipulögð fyrr þar, en í öðrum fræðsluumdæmum. Þegar 1978 var 
sérkennslan í Reykjavík um 2242 stundir á viku, eða 0,18x 
nemendafjöldi. Fræslustjórar annara fræðsluumdæma óskuðu 
fljótlega eftir því að fá hlutfallslega sömu úthlutun og Reykjavík. 
Reykjavík hafði þá fengið úthlutað um 0,18-0,20 x nemendafjöldi í 
fræðsluumdæminu til sérkennslu. árið 1987 varð veruleg aukning á 
sérkennslu til Reykjavíkur þar eð þörfin var talin mjög mikil.

1980 verður sú breyting á að úthlutað var einni óskiptri tölu til 
hvers fræðsluumdæmis sem var 6% af H
1986 náðist fram veruleg aukning (23%) á sérkennslu í öðrum 
fræðsluumdæmum en Reykjavík. Aukningin kom fram ári síðar í 
Reykjavík.
1991 Með nýrri sérkennslureglugerð jókst sérkennsla úr 0,22X 
nemendafjöldi í 0.23 og 0,25 á fyrstu 1700 nemendur. Þar með eru 
önnur fræðs!uumdæmi(Þau fámennari) komin með hlutfallslega 
meira tímamagn til sérkennslu innan almenna grunnskólans en 
Reykjavík og Reykjanes.

i
Samkvæmt þeim tölum er hér koma fram hefur sérkennslan vaxið 
úr 2242 tímum 1978 í 3263 tíma 1992. Hafa ber þó í huga að 
nemendum hefur fjölgað í grunnskólum Reykjavíkur á þessu 
tímabili úr 12447 1978 í 12855 1992.
Jafnframt hafa 8 nýjar sérdeildir/starfsdeildir fyrir nemendur sem 
hafa mikla þörf fyrir sérkennslu verið stofnaðar á síðustu 5 árum.

Einnig má benda á að sérkennslunemendum hefur mjög fjölgað á 
þessu tímabili. Þau voru um 1100 árið 1978 -79 og 1856 
áriðl988. í dag eru þeir nemendur sem þurfa á sérkennslu að halda 
2286 samkvæmt mati kennara og skólastjórnenda í Reykjavík. 
Auk þess er rétt aö taka fram að í sérkennsluáætlun 
skólanna fyrir undanfarin ár kemur fram að skólarnir fara 
fram á langtuin meira tímamagn til sérkennslu en úthlutað 
er.
Árið 1990 fóru skólarnir fram á 5100 stundir til sérkennslu á viku 
en fengu úthlutað 3081 tíma til sérkennslu. Fræðsluumdæmið fór 
þó í 3264 stundir alls
Árið 1992 sóttu skólarnir um 5800 stundir til sérkennslu en fengu 
úthlutað 3139 stundum. Fræðsluumdæmið hefur nú farið í 3264 
stundir vegna þeirrar miklu aukningar sem átt hefur sér stað í 
þessum efnum.

Börn sem koma erlendis frá

Til viðbótar við þann fjölda nemenda sem þurfa á sérkennslu að 
halda í gunnskólum borgarinnar eru nú á þriða hundrað 
nemendur(221) sem koma erlendis frá og þurfa á verulegri 
íslensku aðstoð að halda. Af þeim eru 82 börn sem eru af erlendu 
bergi brotin og tala littla sem enga íslensku og þurfa mikla aðsstoð 
og 139 börn af íslensku bergi brotin sem hafa dvalið langdvölum 
erlendis og þurfa á aukinni íslenskukennslu að halda. Sum þessara 
barna tala og skrifa mjög bjagað mál



Yfirlit yfir nemenda- og stundafjölda í grunnskólum Reykjavíkur.

Ár Nemendafj. Kennslustundir d viku Sérk. sem hlutf. 
af heildark.

Vikustundir pr. 
nemanda

Þar af sér- 
kennslaSamtals þar af sérk.

78-79 12474 19506,1 2242,1
% 

11,49 1.564 0,180
79-80 12161 17884,5 1881 10,52 1,471 0,155
80-81 11899 18247,1 2140,8 11,73 1,533 0,180
81-82 11821 18388,6 2174,4 11,82 1,556 0,184
82-83 11819 18463,7 2158,1 11,69 1,562 0,183
83-84 11895 19328,9 2261,3 11,70 1,625 0,190
84-85 11978 19473.2 2354,8 12.09 1,626 0,197
85-86 12158 20094,6 2386,4 11,88 1,653 0,196
86-87 12573 21090,3 2590,4 12,28 1,677 0,206
87-88 12873 21775,1 3105,8 14,26 1,692 0,241
88-89 13067 22454,8 3250,6 14,48 1,718 0,249
89-90 13107 22015,6 3133 14,23 1,680 0,239
90-91 13046 22704,6 3263,8 14,38 1,740 0,250
91 -92 12957 22889,4 3325,9 14,53 1.767 0.257
92-93 12855 22174,7 3264,8 14,72 1,725 0,254



Grunnskólar Reykjavíkurumdœmis 
Kenndar stundir á hvern nemenda 

Grunnskólar Reykjavíkurumdœmis 
Sérkennsla, 

kennslustundafjöldi á viku, 1978 -1993.



Grunnskólar Reykjavíkurumdœmis 
Yfirlit um kennslustundafjölda

Reykjavík 1992 - 1993 
Fjöldi deiida eftir stœrö 

7.-10. bekkur

Einkaskólor: Suöurhlíöarskóli Landakotsskóli og Miöskólinn hafa sérstaklega fóa nemendur í hverri deild



NEMENDASTUNDIR í EINSTÖKUM SKÓLUM SEM 
HLUTFALL AF LÁGMARKI SKÓLAÁRIÐ 1991/92

LÁGMARK 
1 
2 
3 
4 
5 
6 
7 
8 
9 

10 
11 
12 
13 
14 
15 
16 
17 
18 
19 
20 
21 
22 
23 
24 
25 
26 
27 
28 
29

20% 40% 60% 80% 100% 120%

Fræ
ðslustjóri Reykjanesum

dœ
m

is:

0%

Hlutfallstölur sýna kennslu í öllum 
deildum viðkomandi skóla (nr. 1.-29.).



REYKJANESUMDÆMI
YFIRLIT 1976/77-1992/93

REYKJANESUMDÆMI - NEMENDUR OG KENNSLA Á 
VIKU 1976/77-1992/93

Grunnskólar Reykjanesumdæmis (SKRÁÐ í OKTÓBER 1992)

YFIRLIT UM FJÖLDA OG STJERÐ DEILDA SKÓLAÁRIÐ 1992/93

<10 10 11 12 13 14 15 16 17 18 19 20 21 22 23 24 25 26 27 28 29 30 >30 ALLS

1. bekkur 1 1 2 0 1 1 3 7 6 10 7 5 5 5 2 0 0 0 0 0 0 0 0 56
2. bekkur 2 1 0 1 0 5 4 5 13 6 8 5 6 2 1 0 0 0 0 0 0 0 0 59
3. bekkur 1 2 0 0 0 2 2 0 5 2 4 6 6 7 9 5 1 1 2 0 0 0 0 55
4. bekkur 1 0 0 1 0 2 2 4 4 7 9 6 4 4 7 2 2 2 3 0 0 0 0 60
5. bekkur 1 0 0 1 1 0 0 3 1 5 5 9 4 4 6 7 3 3 2 1 0 0 0 56
6. bekkur 0 0 0 0 0 2 0 1 3 2 3 4 5 5 10 3 1 9 5 1 0 0 0 54
7. bekkur 1 0 1 1 0 1 2 1 2 5 5 3 4 6 2 6 4 5 2 3 2 0 0 56
8. bekkur 1 0 0 0 0 1 2 0 2 3 4 3 4 3 8 12 4 1 1 3 1 2 0 55
9. bekkur 3 0 1 1 0 1 2 4 1 2 4 4 4 5 3 3 2 5 2 4 1 0 0 52

10. bekkur 5 2 1 0 0 1 2 1 4 8 6 5 8 5 0 3 1 0 2 1 3 0 0 58

SAMTALS 16 6 5 5 2 16 19 26 41 50 55 50 50 46 48 41 18 26 19 13 7 2 0 561

Ath. Hér eru allir sérkennsluhópar taldir með í deildafjölda með <10 nemendum og teljast því með í samtölu.



REYKJANESUMDÆMI 1992/93. 
Fjöldi deilda eftir stærð.

1.- 10. bekkur.

I Fjöldi deilda.

Nemendaf jöldi í deildum.
HJ 17/12/92

Fylgiskjal VI.

Útskrift af viðtali við menntamálaráðherra og 
formann Kennarasambands íslands á Rás 2.

(8. janúar 1992.)

Á DAGSKRÁ

Rödd þular (Sigurður G. Tómasson): Þetta er dagskrá dægurmálaútvarpsins. 

Klukkan er 8 mínútur gengin í sex. Undanfama daga hefur rignt yfir menntamálaráðherra 

mótmælum kennarasamtaka og annarra um niðurskurð, væntanlegan niðurskurð í 

fjárveitingum til grunnskólanna í landinu og er það þó einn póstur af mörgum sem 

ríkisstjórnin er að skera niður í ríkisrekstrinum. Kennarar halda því fram að þetta muni 

beinlínis þýða neyðarástand í skólamálum. Ráðherrann vill nú halda því fram að þetta sé 

alls ekki Ijóst ennþá með hvaða hætti þetta verði en hefur mótmælt því sem fram hefur 

komið, t.d. frá Kennarasambandi Islands.

Þau eru héma hjá mér, Svanhildur Kaaber formaður Kennarasambandsins og Ólafur 

G. Einarsson menntamálaráðherra.

Ólafur, þú hefur mótmælt því sem kennarasamtökin segja um hvað þessi 180 milljón 

króna niðurskurður þýði eða muni þýða í starfi skólanna, en er eitthvað komið - er eitthvað 

að verða Ijóst hvernig þetta verður gert?

Menntmrh.: Já, ég hef nú leyft mér að mótmæla því að þetta þýði neyðarástand 

og mér þykir kennarasamtökin mála þetta fulldökkum litum. Eg hins vegar get alveg deilt 

með þeim áhyggjum af því að það er vont að stíga skref til baka og það emm við að gera.

En við emm ekki að stíga aftur til fortíðar, eins og ég hef heyrt líka suma segja, 

það er fjarri því. Það er ekki orðið svo sem alveg Ijóst hvemig á þessu verður tekið en við 

höfum í menntmm. að undanfömu verið að reyna að gera okkur grein fyrir með hvaða 

hætti mætti ná þessum markmiðum sem okkur er ætlað að ná. og það em svo sem ekki 

margir kostir í boði þegar um er að ræða grunnskólann vegna þess, eins og allir vita, eftir 

nýjum verkaskiptalögum milli ríkis og sveitarfélaga, þá er það að meginþunga til laun sem 

ríkið greiðir í grunnskólanum. (Sigurður: Er það reksturinn .... ?) Já, reksturinn hjá 

sveitarfélögunum.

Þannig að það sem um er að tefla er að draga t.d. úr vikulegum kennslutíma, 

mögulega sums staðar að færa saman í bekkjum og svo að sjálfsögðu að vera með 

viðnámsaðgerðir yfirleitt á öllum sviðum. Við komum kannski nánar að þessu síðar, ég ætla 

ekki að tala einn allan tímann.

Sigurður: Svanhildur, þið haldið því fram að þetta muni þýða neyðarástand. Er 

virkilega þannig ástatt í grunnskólanum að það sé alls ekki hægt að spara?

Svanhildur: Já. Það er nefnilega nákvæmlega þannig ástatt og ég vil leggja mikla 

áherslu á að kostnaður ríkisins vegna grunnskóla er eingöngu launakostnaður, 

launakostnaður kennara vegna kennslu og stjómenda vegna þeirra starfa. Ef það á að skera 

niður er ekki hægt að gera það öðruvísi heldur en minnka kennslu.

Við höfum tekið ákveðin dæmi, kennarasamtökin. Það er alveg nákvæmlega sama 

hvemig dæmi eru tekin, ef það á að spara 180 milljónir þá þýðir það bara ákveðið magn 

af kennslu, það er alveg sama hvemig það er sett upp, hvort það er sett upp út frá skólum 

eða kjördæmum eða námsgreinum eða hverju sem er.

Sigurður: Þið hafið nefnt þama ákveðna tölu kennara sem þyrfti að fækka?

Svanhildur: Já já, þetta em sem sagt - það er ekki um annað en ákveðinn fjölda 

stöðugilda að ræða og stöðugildin em sem sagt annað en kennslumagn.

Mig langar svolítið til þess að beina spumingu til ráðherra, af því að hér hefur 

komið fram í umræðunum að það eigi - það sé ein af þeim hugsanlegu aðgerðum sem 

verið er að tala um, sé að fækka kennslustundum um tvær á viku í því sem er kallað efri 

deildir grunnskólans — mig minnir að ég hafi heyrt talað um frá þriðja bekk, sem sagt 

ekki á yngstu bömunum. (Menntmrh.: Frá fjórða bekk.) Já, frá fjórða bekk einmitt. Og 

hugsanlega fjölga nemendum í bekkjardeildum þar sem það er hægt Mig langar til að 

spyija: Hvað reiknar þá ráðuneytið með að það sé hægt að spara t.d. með því að fjölga 

nemendum í bekkjardeildum? Því nú er Ijóst að það er alls ekkert hægt að gera það alls 

staðar á landinu, það er bara hægt að gera það í þéttbýli.

Menntmrh.: Já. Það er alveg Ijóst að fjölgun í bekkjardeildum hefur ekki í för með 

sér neinn spamað mjög víða. Það er hægt að benda á heilu umdæmin, eins og t.d. 

Austurlandsumdæmi (Svanhildur: Einmitt.) - þar sem slíkt sparar ekki neitt. Það sem við 

eigum við þegar við tölum um fjölgun í bekkjardeildum, þá er eingöngu það þar sem um 

er að ræða að komið er upp í hámarkið, við skulum segja 29. Þá er það lagaskylda, — þó 

að mér sé vel kunnugt um að henni hefur ekki verið framfylgt alls staðar. En ég vil 

ógjaman biðja menn um það fyrirfram að brjóta lög, það vil ég ekki.

Þess vegna emm við með tillögur um það að hafa þama meira svigrúm, færa töluna 

niður í 28 en hafa svigrúm upp í 30. Mér er sagt að hér í Reykjavík mætti spara með 

þessu móti 15-20 milljónir. Hér er mikill tilflutningur á milli hverfa og auðvitað hægt að 

stýra þessu. Alveg hreint eins er það — kannski fremur — á fámennari stöðum úti á landi 

þar sem bekkur er kominn upp í hámark að þá er ekki um annað að ræða heldur en að 

skipta honum í tvennt þegar komið er upp í þessa hámarkstölu. Við emm eingöngu að tala 

sem sagt um að nýta þessa heimild þar sem hún á við, en hún á ekki alls staðar við. Og 

ég hef ekki alveg nákvæmar tölur um hvað myndi sparast, ég nefndi það sem ég hef verið 

upplýstur um varðandi Reykjavík, en þetta eru einhveijir milljónatugir.

Sigurður: Og það er miklu síður hægt að gera þetta úti á landi? Þú segir að það 

séu 15-20 milljónir í Reykjavík. Þá er þetta kannski 25 milljónir í allt?

Menntmrh.: Ja, kannski, ég hef ekki nákvæmar tölur.

Svanhildur: Það er auðvitað víðar þéttbýli en í Reykjavík (Menntmrh: Já 

vissulega.) og einmitt víða mjög stórir skólar og stórir árgangar. Og þá hljótum við líka 

að velta því fyrir okkur meðan við erum að tala um fjölgun í bekkjardeildum, sem er 

náttúrlega út af fyrir sig skelfilegt mál, sem þýðir auðvitað ekkert annað heldur en minni 

kennslu.

En ég spyr þá: Er þá verið að hugsa til þess að færa nemendur t.d. á milli skóla? 

Mig langar til að taka dæmi. Ef við erum að tala um að það geti að hámarki verið 30 

nemendur í hverjum bekk og það eru — hvað eigum við að segja? — í einhverjum skóla 

95 nemendur í árgangi. Þá eru komnir þrír 30 nemenda bekkir, hvað á að gera við þá 

fimm sem ganga af?

Menntmrh.: Eg sé ekkert í veginum með það á stað eins og Reykjavík að færa á 

milli skóla. Mér finnst það ekki vera eitthvað sem sé - sem megi ekki tala um.

Svanhildur: Nei, og þá er verið að tala um sem sagt að hugsanlega að færa 

nemendur á milli skóla og þar með auka kostnað sveitarfélaganna, sem kosta skólaakstur, 

vænti ég. Það hlýtur að vera.

Menntmrh.: Já, það er út af fyrir sig. (Sigurður: Nei, þetta er í efri bekkjum, - 

strætómiðar eða eitthvað þess háttar.)

Svanhildur: Það er alla vega kostnaður sveitarfélaga, ekki ríkis.

Menntmrh.: Það er hins vegar sérmálefni sem við erum ekki að taka á núna - að 

færa einhver ný viðfangsefni yfir á sveitarfélögin. Það er ekki, þó að við í þessum 

aðgerðum öllum ætlumst til ákveðinna hluta af sveitarfélögunum en það er óviðkomandi 

þessu máli.

Sigurður: En hvað með pósta t.d. eins og sérkennslu? ......... tökum .. fræðslu.... 

sérkennara.

Menntmrh.: Við erum ekkert að beina spjótum okkar sérstaklega að sérkennslunni, 

það emm við ekki að gera. Við erum - við náum mestum spamaðinum með því að fækka 

kennslutímum, það gerum við. Ég hef látið hafa það eftir mér að þeim verði ekki fækkað, 

kennslutímunum í yngstu árgöngunum, þar er þetta viðkvæmast. Ég hef þess vegna litið 

á það sem hálfgert grín, sem mér finnst þó ekki eiga við að setja fram af hálfu 

kennarasamtakanna, að ein leið sé að hætta kennslu sex ára bama. Það er náttúrlega bara 

út í hött. Ég hef Ifka sagt að það komi ekkert til greina að minnka kennslu í íslensku eða 

hætta kennslu í einhveiju tungumáli. Þama er bara verið að mála þetta allt of dökkum 

litum, þetta verður ekki gert svona.

Svanhildur: Nú má ég til með að fá að komast að. Sko, ráðherra, þú segir að það 

sé út í hött að benda á að þetta jafngildi því - það sem verið er að tala um, 180 milljónir - 

það jafngildi því að sleppa því að kenna sex ára börnum. (Menntmrh.: Við ætlum okkur 

bara ekki að gera það.) Nei. Þú segir: Það á að -

Mentmrh.: Þið eruð að láta að því liggja að það sé eitthvað sem við erum að hugsa 

um.

Svanhildur: Nei, það er rangt. Við höfum sagt: Það sem um er verið að ræða, það 

jafngildir því að - og við höfum sagt: það jafngildir ákveðnum aðgerðum, sem við höfum 

bent á, eins og þessu sem þú nefndir þarna, þar sem við höfum bent á eitthvað sem kæmi 

yfir allt landið í einu.

Það er Ijóst að til þess að spara verður að ákveða að kenna ekki næsta ár eitthvað 

sem kennt er núna. (Menntmrh.: Já já.) Þú segir: Það á ekki að taka þetta af íslenskunni, 

það á ekki að taka þetta af yngstu bekkjunum. Af hvetju á að taka það, 

menntamálaráðherra?

Menntmrh.: Það er bara alveg augljóst mál og það veit náttúrlega Svanhildur, að 

það er ákveðinn fjöldi aukatíma til ráðstöfunar fyrir skólana. Það eru þeir aukatímar sem - 

það er þeim sem fækkar.

Svanhildur: Ráðherra, það eru ekki aukatímar.

Sigurður: Eru þeir ekki notaðir til þess að kenna samkvæmt námsskrá?

Menntmrh,: Að sjálfsögðu, þeir eru notaðir til þess að kenna - til þess að bæta við 

kennslu í einstökum greinum. Og það er sett á skólana.

Svanhildur: En þú talar um það eins og aukatíma sem ýmist eru notaðir eða ekki 

notaðir.

Menntmrh.: Nei, þeir eru notaðir, mér er alveg Ijóst að þeir eru notaðir. Þó hef 

ég nú - (Svanhildur: Og þeir eru hluti af kennslustundafjölda árgangsins.) - þó hef ég nú 

heyrt sögur af því að þeir séu ekki alls staðar notaðir.fSvanhiIdur: Ég veit ekki hvaða 

fréttir ráðherra hefur af því.) (Sigurður: En greiddir?) - hverjar sem ástæðumar em fyrir 

því, nei, ég er nú ekki að láta liggja að því.

Sigurður: Nei, en þá er enginn spamaður.

Menntmrh.: En hins vegar sko, ég met mjög mikils umhyggju kennarasamtakanna 

fyrir bömunum og að þau fái sem allra flesta kennslutíma. Ég met það mjög mikils.

Sigurður: En svona bara hreint, svo maður líti nú á þetta alveg praktískt - er ekki 

bara nánast óvinnandi vegur, Olafur, að ná fram þessum mikla spamaði á þessum stutta 

tíma sem um er að ræða á árinu?

Menntmrh.: Sko, ég hef haft allan fyrirvara um þetta og sagt það að mér þyki 

ákaflega hæpið varðandi grunnskólann sérstaklega að það sé hægt að ná þessum spamaði 

fram, sem við skulum segja að sé 180 milljónir króna, það er á því róli, - að það sé hægt 

að ná þeim spamaði fram á almanaksárinu 1992, en það er mér ætlað að gera. Og það 

byggist auðvitað á því að almanaksár og skólaár fer ekki saman. Þess vegna hef ég sagt 

að það séu miklu meiri líkur á að ég verði að fá að færa þetta að hluta til yfir á árið ’93, 

þ.e.a.s. að framkvæma þetta á skólaárinu. Þetta er ekki hægt að hefjast handa með þessar 

aðgerðir núna á vormisseri vegna þess að skólinn er skipulagður á haustin. Það er 

skilningur á þessu.

Nú má vel vera að mér takist engu að síður að ná þessum heildarmarkmiðum sem 

á ráðuneytið eru lögð. En mér líst ekki á að það gangi lengra - að það sé hægt að ganga 

lengra varðandi grunnskólann. Þá þurfi sem sagt allt skólaárið.

Svanhildur: Ef verið er að hugsa til þess að dreifa þessum spamaði yfir á skólaárið 

þá er þar með lika verið að ákveða núna, í upphafi ársins ’92, skerðingu á árinu ’93 í 

skólanum. Og vegna þess sem verið er að tala um, um að draga af kennslu og það hafa 

verið nefndar tvær kennslustundir á viku í efstu deildum grunnskóla, þá langar mig nú líka 

til þess að benda á að á sl. svona áratug eða svo hefur verið skert kennslumagn einmitt 

til efstu deildanna í grunnskólanum. Ef þetta verður samþykkt núna, sem mér skilst vera 

verið að tala um, sem sagt tvær kennslustundir í viku til viðbótar við þá skerðingu sem 

þegar er orðin, þá sýnist • mér það nálgast að á rétt rúmum áratug hafi kennsla fyrir 

nemendur í 8.-10. bekk minnkað um u.þ.b. 6 stundir á viku, sem er nálægt einum skóladegi 

á viku. Þessu þurfa menn að gera sér grein fyrir.

Menntmrh.: Það er rétt, ef ég má aðeins taka undir það að það er rétt að þetta er 

ekki í fyrsta sinn sem verið er að skerða kennslutímann, því miður þá hefur þetta -

Sigurður: En er þetta ekki alveg þveröfugt við það sem aðrar þjóðir eru að gera?

Menntmrh.: Ja sko það er rétt að þetta gengur í öfuga átt, - jú ég hef heyrt sögur 

af því, þó að ég hafi engar sönnur á því. En ég hef ekkert verið að véfengja það, ég bara 

hef ekki dæmin fyrir mér. En það má vel vera að einhverjar þjóðir hafi talið sig hafa haft 

efni á því, þó þær væru að skera niður annars staðar. Við finnum ekki þá leið hér, þvf 

miður. Og ég legg áherslu á það að þetta frv. um ráðstafanir í ríkisfjármálum, að því er 

tekur til grunnskólans þá er einvörðungu verið að fresta tilteknum ákvæðum, t.d. þeim sem 

varða kennslutímann á viku. Það er ekki verið að breyta lögunum, það er aðeins verið að 

taka úr sambandi 46. greinina fyrir skólaárið ’92-’93.

Svanhildur: Þama verð ég líka að fá að koma að, vegna þess að það er mjög 

alvarlegt einmitt hvernig hugsað er til að gera þetta. Nú er í grunnskólalögum ákveðin 

viðmiðun um lágmarksfjölda kennslustunda. En tillagan snýst um að taka þetta ákvæði út 

úr lögum og setja það inn í reglugerð. Þar með er það ekki lengur Alþingis að ákveða hver 

kennslutíminn er heldur verður það í valdi ráðherra á hvetjum tíma og starfsmanna hans 

að ákveða þetta.

Menntmrh.: Já, við skulum á hverjum tíma, en þetta gildir fyrir eitt skólaár, það 

er bara það. Eg legg bara mikla áherslu á það. (Syanhildur: Þetta er breyting á 

grunnskólalögunum.) Það getur vel verið að það verði einhver annar ráðherra sem komi að 

verki. En það er verið að taka þetta úr sambandi árið 1992, svona einfalt er það. Og ég 

legg á það alveg megináherslu að við erum ekki að breyta lögunum, þessi grein laganna, 

46. greinin, hún tekur gildi að nýju. (Sigurður: Eftir ár?) Já, að sjálfsögðu.

Eg tek það á mig að fá þessa heimild til þess að setja þetta í reglugerð.

Svanhildur: Eg átta mig ekki á því hvað ráðherra meinar með að þetta - hún komi 

þá inn að nýju eftir árið, því að þetta er breyting á lagagrein og þarf - það sem fram 

kemur í títtnefndu frumvarpi til laga um ráðstafanir í ríkisfjármálum - er breyting á 

lagagrein í grunnskólalögunum.

Menntmrh.: - Það segir í 1. gr. - bara við skulum ekki vera að rífast um þetta og 

við skulum tala sama tungumálið. Það segir í 1. gr. frv. um ráðstafanir í ríkisfjármálum: 

"Eftirtalin ákvæði laganna skulu ekki koma til framkvæmda á árinu 1992." Og þar á meðal 

er 46. greinin. Svon einfalt er það og það þýðir að hún kemur auðvitað til framkvæmda 

þar á eftir, að loknu því ári.

Svanhildur: Er þá ráðherra hér með sem sagt að lofa því að þessu verði skilað 

aftur - ef það verður tekið, ef svo hörmulega fer.

Menntmrh.: Þetta eru lögin, að vísu er þetta ekki orðið að lögum, en þau eru 

þannig. Ég get ekkert lofað því auðvitað hvort að mönnum dettur í hug að setja einhver 

ný lög á næsta ári. Ég læt í Ijós þá von að grunnskólalögin, sem ég studdi á Alþingi á sl. 

vori, að ég studdi þau góðu markmið sem í þeim eru, þó að mér finnist hins vegar vanta 

ýmislegt í þau, að þau komi að nýju til framkvæmda. og við náum jafnvel við frekari 

endurskoðun ennþá lengra.

Sigurður: Olafur G. Einarsson menntamálaráðherra, þú ert ekki öfundsverður af 

þessu starfi, og - Svanhildur Kaaber, þakka ykkur fyrir komuna.


